
Ramanuja Vaibhava Stotram

ராமாநுஜவைப⁴வஸ்தோத்ரம்

ஶ்ரீமந்நாராயணஸ்வாமிந் ஶட²கோபம் ப்ரதே³ஹி மே ।
ராமாநுஜம் ப்ரதே³ஹி த்வம் ஶட²கோபம் முநீஶ்வர ॥ 1॥
ப்ரதே³ஹி மே தா³ஶரதி²ம் ராமாநுஜ த³யாநிதே⁴ ।
ப⁴வாப்³தௌ⁴ மஜ்ஜமாநம் மாம் கருணாப்³தே⁴ ஸமுத்³த⁴ர ॥ 2॥
த்வமேவ மே பிதா: மாதா ஶரண்யஶ்ச கு³ருர்க³தி: ।
த்வாம் விநாऽந்யா க³தி:ஸ்வாமிந்நஹி குத்ராபி வித்³யதே ॥ 3॥
கோ⁴ரே கலியுகே³ஹ்யஸ்மிந்ஸர்வத⁴ர்மவிவர்ஜிதே ।
ஸம்ஸாரதரணோபாயோ நாந்யஸ்த்வச்சரணாத்ப்ரபோ⁴ ॥ 4॥
ததோऽநந்யக³திம் தீ³நம் தீ³நப³ந்தோ⁴ த³யார்ணவ: ।
பாஹி மாம் பாபிநம் கோ⁴ரம் ராமாநுஜஜக³த்³கு³ரோ ॥ 5॥
ஸம்ஸாரதாபஸந்த³க்³த⁴ஶ்ஶீதஹேதுவிவர்ஜித: ।
ராமாநுஜபதா³ம்போ⁴ஜச்சா²யாவிஶ்ராமமாஶ்ரயே ॥ 6॥
ஸர்வமங்க³ளமாங்க³ல்யம் ஸர்வோபத்³ரவநாஶநம் ।
வந்தே³ ராமாநுஜார்யஸ்ய நித்யம் பாதா³ம்பு³ஜத்³வயம் ॥ 7॥
கேசித்கர்மாதி³யோகே³ஷு வித்³வாம்ஸோऽபி⁴ரதா ஜநா: ।
வயந்து யதிராஜஸ்ய பாத³பத்³மைகஸம்ஶ்ரயா: ॥ 8॥
போ⁴கை³ஶ்வர்யபரா: கேசித்கேசித்கைவல்யமீப்ஸவ: ।
வயந்துஶ‍்ரு’ங்க²லாலக்³நா ராமாநுஜ த³யாநிதே⁴ ॥ 9॥
த்வத்பாதா³ம்போ⁴ஜமாஶ்ரித்ய நிகி²லோபாயவர்ஜித: ।
தரிஷ்யாமோஞ்ஜஸா நூநம் ம்ரு’த்யுஸம்ஸாரஸாக³ரம் ॥ 10॥
நமோऽஸ்து ஸர்வார்திவிநாஶஹேதவே

ஹ்யநந்தபாபேந்த⁴நதா³வகீலிநே ।
நிஜாஶ்ரிதாநாம் ப⁴வஸிந்து⁴ஸேதவே

யதீந்த்³ரபாதா³ம்பு³ஜகாமதே⁴நவே ॥ 11॥
அகி²லது³ரிதபுஞ்ஜத்⁴வம்ஸநந்தே³ஹமாஜாம்-
ப⁴வஜலநிதி⁴பாதே பாவநம் பாவநாநாம் ।

பரமபுருஷதா⁴மப்ராபகம் ஸ்வாஶ்ரிதாநாம்
யதிபதி பத³பத்³மம் ஶ்ரேயஸே ஸம்ஶ்ரயாமி ॥ 12॥

நமாமி ராமாநுஜபாத³பங்கஜம்
வதா³மி ராமாநுஜநாம நிர்மலம் ।

ஸ்மராமி ராமாநுஜதி³வ்யவிக்³ரஹம்
கரோமி ராமாநுஜதா³ஸதா³ஸதாம் ॥ 13॥

ராமாநுஜஸ்ய பத³பங்கஜமாஶ்ரயாமி
ராமாநுஜஸ்ய கருணாமநுஸந்த³தா⁴மி ।

ராமாநுஜஸ்ய ஜநபாத³ரஜோ வஹாமி
ராமாநுஜாய நம இத்யநிஶம் வதா³மி ॥ 14॥

பௌ³த்³தா⁴ந்த⁴காரபரிஹாரதி³வாகராய
ஶ்ரீவைஷ்ணவாம்பு³நிதி⁴பூர்ணநிஶாகராய ।

அத்³வைதவாதி³கரியூத²ம்ரு’கா³தி⁴பாய
தஸ்மை நமோऽஸ்து ஸததம் யதிபுங்க³வாய ॥ 15॥

லோகாநுத்³த⁴ர்த்துகாமோ த்⁴ரு’தமநுஜவபுர்பூ⁴தலே யோऽவதீர்ணோ
நிர்ஜித்யாஶேஷது³ஷ்டாந் குமதிமதபராந்வைஷ்ணவங்கர்மதேநே ।
ப்³ரஹ்மேஶாநாத்³யலப்⁴யம் நிகி²லபதிபத³ம் த³த்தவாம்ஶ்சாஶ்ரிதாநாம்
ஶ்ரீமாந் ராமாநுஜோ நோ ப⁴வபு⁴ஜக³முகா²த்பாது நித்யம் த³யாலு: ॥ 16॥
ஸ்வபதா³ம்பு³ஜஸம்ஶ்ரிதபாபஹரம் ஸகலஶ்ருதிஸாரயதா²ர்த²கரம் ।
ஜயநாதி³விநாஶநத³ண்ட³த⁴ரம் ப்ரணமாமி யதீஶ்வரமாதி³கு³ரும் ॥ 17॥
ப்ரகடீக்ரு’தமாத⁴வப⁴க்திபத²ம் கலிபாதகமோசநபுண்யகத²ம் ।
பரிபூ⁴தநிரீஶ்வரவாதி³மதம் யதிராஜகு³ரும் ப்ரணமாமி ஸதா³ ॥ 18॥
க்ரு’மிகண்ட²நரேஶநிஷூத³கரம் ப⁴வரோக³விநாஶநவைத்³யவரம் ।
ஶரணாக³தவத்ஸலவாரிநிதி⁴ம்ப்ரணமாமி ஸதா³யதிபூ⁴மிபதிம் ॥ 19॥
நமோ ராமாநுஜார்யாய கல்யாணகு³ணஸிந்த⁴வே ।
க்ரு’பாமாத்ரப்ரஸந்நாய தீ³நநிர்வ்யாஜப³ந்த⁴வே ॥ 20॥

ப்ரத²மோऽநந்தரூபஶ்ச த்³விதீயோ லக்ஷ்மணஸ்ததா² ।
த்ரு’தீயோ ப³லராமஶ்ச கலௌ ராமாநுஜோ முநி: ॥ 21॥
த்³வாபராந்தே கலேராதௌ³ பாக²ண்ட³ப்ரசுரே ஜநே ।
ராமாநுஜேதி ப⁴விதா விஷ்ணுத⁴ர்மப்ரவர்த்தக: ॥ 22॥
ஸர்வலோகஸமுத்³த⁴ர்த்ரே க்ரு’மிகண்ட²விநாஶிநே ।
நாராயணப்ரதிஷ்டா²த்ரே ப்ரபந்நஸுரஸாக்ஷிணே ॥ 23॥
த்ரித³ண்ட³ஹஸ்தம் ஸிதயஜ்ஞஸூத்ரம் காஷாயவஸ்த்ரம் லஸதூ³ர்த்⁴வபுண்ட்³ரம் ।
ரதா²ங்க³ஶங்கா²ங்கிதபா³ஹுமூலம் ராமாநுஜார்யம் ஶரணம் ப்ரபத்³யே ॥ 24॥
இதி ஶ்ரீப்³ரஹ்மஸம்ஹிதாயாம் ராமாநுஜவைப⁴வஸ்தோத்ரம் ஸம்பூர்ணம் ॥

Encoded and proofread by Mohan Chettoor

Ramanuja Vaibhava Stotram

pdf was typeset on June 6, 2022

Please send corrections to sanskrit@cheerful.com

rAmAnujavaibhavastotram.pdf 3


	Document Information
	Document Text
	Document Credits

